
 Mazkur maqolada respublikamizning janubi—g‘arbiy 

mintaqasidagi viloyatlarning qishloq xo‘jaligini yer va suv 

resurslaridan foydalanishi holati va uning iqtisodiy 

rivojlanishiga taʼsiri o‘rganilgan. Maqolaning asosiy 

maqsadi qishloq xo‘jaligida yer va suv resurslaridan 

foydalanish ko‘rsatkichlari hamda uning iqtisodiyot 

tarmoqlariga taʼsiri hamda qishloq xo‘jaligining 

rivojlanishidagi ahamiyati baholangan.    

Kirish. Suv–muhim va cheklangan resurs bo‘lib, uning manbalarini egallash hozirdanoq 

geosiyosatning zaruriy omillaridan biri bo‘lib, yer sharidagi keskinliklar va muammoli 

vaziyatlarning sabablaridan biriga aylanib bormokda. Xorijiy olimlar tomonidan olib borilgan 

tadqiqotlarda suv resurslarining samarali foydalanish bilan birga bevosita aholi bandligiga 

taʼsiri ham o‘rganilgan. Biroq, suv resurslarini aholi bandligiga bilvosita taʼsiri chuqur tadqiq 

etilmagan muhim qismidir. Bunda turizm, xizmat ko‘rsatish, transport va boshqa tarmoqlarda 

band bo‘lgan aholining barqoror ish joylariga ega bo‘lishi suv resurslari bilan bog‘liqligi 

alohida o‘rganilishi lozim, deb hisoblaymiz.  

O‘zbekiston Respublikasi hududining deyarli yarmini egallagan o‘lka yer maydonining 

kattaligi va, ayni vaqtda, suv zaxiralari yetishmasligi bilan tavsiflanadi. Shu bois, ko‘rilayotgan 

hududning katta qismida intensiv ravishda rivojlanayotgan xo‘jalik tarmoqlari mavjud emas. 

Baʼzi xorijiy olimlar tomonidan olib borilgan tadqiqotlarda suv resurslarining bevosita aholi 

bandligiga taʼsiri o‘rganilgan. Biroq  bilvosita taʼsiri ham alohida o‘rganilishi lozimdir. Bunda 

turizm, xizmat ko‘rsatish, transport va boshqa tarmoqlarda band bo‘lgan aholining barqaror 

ish joylariga ega bo‘lishi suv resurslari bilan bog‘liqligi alohida ko‘rib chiqilishi lozim, deb 

hisoblaymiz. Xizmat ko‘rsatish obʼektlarining suv manbalariga yaqin joylashishi ayni zaruriy 

shartlardan biridir. Ana shu manbalarning keskin kamayishi mos holda xizmat ko‘rsatishga 

taʼsir ko‘rsatadi.  

Oxir-oqibat aholining doimiy ish bilan bandlik imkoniyatlarini kamaytiradi. 2017 yildagi 

statistik maʼlumotlarga qaraganda, O‘zbekiston Respublikasi qishloq, o‘rmon va baliq 

xo‘jaligida ish bilan band aholi soni hududlar kesimida tahlil etilganda, eng yuqori 

ko‘rsatkichlar Sirdaryo viloyati bo‘yicha (jami bandlar soniga nisbatan ulushi 48%), Jizzaxda – 

41,8%, Surxondaryoda – 36,9%, Xorazmda – 35,6 foiz, Buxoroda – 30,2 foiz, Qoraqalpog‘iston 

Respublikasida – 29,9%, Qashqadaryoda – 28,2% ni tashkil etadi. Ish bilan band aholi 

sonining asosiy qismi (27,3 foizi) [1] qishloq, o‘rmon va baliq xo‘jaligi sohalaridaligini hisobga 

olsak, bu bevosita mintaqa qishloq xo‘jaligining qay darajada suv resurslari bilan 

taʼminlanganligiga bog‘liqligini belgilab beradi.  

Tadqiqot ishida iqtisodiyotning barcha sohalarida foydalanilgan suv resurslarining 

hududlar aholi soniga nisbatini o‘rganishga harakat qilindi. Foydalanilgan suv resurslarining 

qishloq aholi soniga nisbati tahlil qilinganda, eng yuqori ko‘rsatkich Buxoro (0,3m3), 

Samarqand (0,7m3), Surxondaryo (0,4m3), Navoiy (0,3m3), Qashqadaryo (0,3m3) da to‘g‘ri 

keladi. O‘rganilayotgan hududlardagi ko‘rsatkichlar, respublikadagi o‘rtacha ko‘rsatkichdan 

(0,4m3) bir necha barobar pastligini ko‘rish mumkin. Mintaqa viloyatlaridan o‘tuvchi 

daryolar, kanallar, suv omborlari va yer osti suvlaridan foydalanish evaziga qishloq xo‘jaligida 

band bo‘lganlar soni ortib bormoqda.  

Qashqadaryo viloyatining Kitob, Shaxrisabz, Yakkabog‘ tumanlari daryo suvlaridan, 

Nishon, Koson, G‘uzor, Kasbi va Qarshi tumanlari Qarshi magsitral kanali hisobidan yaxshi 

taʼminlangan. Viloyatning qolgan tumanlari suv resurslari bilan yaxshi 

taʼminlanmagan.Navoiy viloyatining Karmana, Qiziltepa, Navbahor va qisman Xatirchi 

tumanlari suv resurslari bilan yaxshi taʼminlangan bo‘lib, ushbu tumanlar viloyat qishloq 

xo‘jaligining asosini tashkil qiladi. Viloyatning qolgan tumanlari yaylov chorvachiligi va lalmi 

dehqonchilik yaxshi rivojlangan bo‘lib, lekin u aholi bandligiga jiddiy taʼsir ko‘rsatmaydi. 

O‘rganilayotgan mintaqaning Buxoro viloyati tabiiy sharoitidagi noqulayliklar tufayli qishloq 

xo‘jaligida suvdan foydalanish samaradorligi bo‘yicha mamlakatda eng oxirgi o‘rinlardan 

birini egallaydi. Faqatgina Amudaryodan keluvchi Amu-Buxoro kanali boshlanadigan 

qismidagi Olot va Qorako‘l va qisman Vobkent tumanlari qishloq xo‘jaligi suv resurslari bilan 

yaxshi taʼminlangan. Viloyatning qolgan Olot, Shofirkon, Qorako‘l, Peshku va G‘ijduvon 

tumanlarining suv resurslari bilan taʼminlanish darajasi nisbatan pastroq. Shuning uchun 

Navoiy va Buxoro viloyatlarida qishloq xo‘jaligida band bo‘lgan aholining ulushi boshqa 

viloyatlarga nisbatan pastroq.  

Surxondaryo viloyati respublikadagi eng yirik sug‘oriladigan dehqonchilik hududidir. 

Amudaryo, Dashnobod, Sangardak, Kofirnigon, To‘palang, Qoratog‘, Xo‘jaipok, Surxon, 

Sherobod daryolari, qisman buloqlar viloyat xo‘jaliklari va aholisini suv bilan taʼminlovchi 

asosiy manba hisoblanadi. Shuningdek, viloyatda suv tanqisligini bartaraf yetish uchun 

qo‘shni Tojikiston Respublikasidan suv olish uchun foydalaniladigan Amudaryo, yer osti 

suvlari va Hisor kanalidan qo‘shimcha suv nasos stansiyalari orqali taʼminlanadi. Qishloq 

xo‘jaligini suv taʼminotini yaxshilash maqsadida “Amu-Surxon” sug‘orish tizimlari 

boshqarmasi tashkil etilgan bo‘lib, uning tarkibiga “Surxon magistral”, “To‘polang-Qoratog‘”, 

“Surxon-Sherobod”, “Amu-Zang” irrigatsiya tizimlari kiradi. Viloyatda suvdan samarali 

foydalanish va uni taqsimlash maqsadida “Janubiy Surxon”, “Uchqizil”, “Oqtepa”, “To‘palang”, 

“Degrez” suv omborlari barpo etilgan. Sug‘oriladigan yerlardan yiliga o‘rtacha 300-430 

million m3 shartli chuchuk suv Surxon, Bandixonsoy, Oltinsoy, Qizilsuv kabi daryo va soylarga 

quyilib, qayta sug‘orish uchun foydalaniladi. Viloyatning Muzrabot, Sherobod va qisman 

Angor tumanlaridan tashqari barcha tumanlarning qishloq xo‘jaligi suv resurslari bilan yaxshi 

taʼminlangan. Shuning uchun ham, viloyat qishloq xo‘jaligida band bo‘lganlar ulushi boshqa 

viloyatlarga nisbatan ko‘proq. Buning asosiy sababi, viloyat hududi suv resurslari bilan yaxshi 

taʼminlanganligidir.   

Mintaqaning Samarqand viloyati ham suv resurslari bilan yaxshi taʼminlangan. Viloyat 

qishloq xo‘jaligida Zarafshon daryosi, suv omborlar, yer osti suvlari muhim ahamiyatga ega. 

Samarqand, Kattako‘rg‘on, Narpay, Pastdarg‘om, Payariq, Jomboy, Ishtixon tumanlari suv 

resurslari bilan yaxshi taʼminlangan. Nisbatan yaxshi taʼminlangan hududlarga Tayloq, 

Oqdaryo, Urgut, Bulung‘ur va Paxtachi tumanlari kiradi. Qolgan Nurobod va Qo‘shrabot 

tumanlari suv resurslari bilan taʼminlanish darajasi juda past hisoblanadi. Lekin shunga 

qaramasdan, so‘nggi yillarda mazkur tumanlarda yer osti suvlaridan foydalanish darajasi 

keskin ortgan. Bu ko‘rsatkich nisbatan aholi bandligiga o‘z taʼsirini ko‘rsatgan.  

Fikrimizcha, agrar sohaning mamlakat iqtisodiyotida tutgan o‘rni va ahamiyatiga 

qaramasdan qishloq mehnat bozori muammolari hozircha keng va chuqur tadqiq etilmagan. 

Bu qishloq mehnat bozori mohiyati, uning amal etish xususiyatlari, funksiyalari, 

mexanizmlari, eng asosiysi, aholi bandligiga taʼsir etuvchi geografik omillar bo‘yicha aniq 

ilmiy xulosalar chiqarilmaganidan dalolat beradi. Aytish lozimki, suv resurslarining yaqin 

kelajakda kamayib borishini inobatga oladigan bo‘lsak, agrar sohada qishloq xo‘jaligi ishlab 

chiqarishining kamayishi, band bo‘lgan aholi sonining qisqarishi kabi muammolarning paydo 

bo‘lishiga olib keladi. Biroq keyingi yillarda bu talabni bajarish borgan sari qiyinlashib 

bormoqda, bu esa mos holda ish bilan bandlik ko‘rsatkichlariga o‘z taʼsirini ko‘rsatishi tabiiy 

holatdir. 

Yer resurslari. Maʼlumki, jamiyatda yer resurslari va undan foydalanishda aholi 

bandligining muhim jihatlarini ko‘rish mumkin. So‘nggi yillarda yer resurslari O‘zbekiston 

Res¬publikasi yer fondi maydonlarining toifalari va dinamikasi bo‘yi¬cha taqsimlanishi ushbu 

resurslarning ko‘p funksiyali ekanligini yana bir bor namoyon etmoqda. Respublikaning 

yerdan foydalanishiga oid rasmiy maʼlumotlarga ko‘ra, 20,8 mln gektarni tashkil qiladi, 

shuning 4,3 mln gektari juda qadrlanadigan sug‘oriladigan yerlardir [3]. Barcha qishloq 

xo‘jaligida yetishtiriladigan mahsu¬lotlarning 95 foizi mazkur yerlar ulushiga to‘g‘ri keladi. 

Bugungi kunda hududlarda sug‘oriladigan yerlar maydoni jami maydoniga nisbatan 

hisoblanganda eng yuqori bo‘lgan hududlar Samarqand – 23,1, Qashqadaryo – 18,1, 

Surxondaryo – 15,7 foizni tashkil etadi. 15 foizdan past bo‘lgan hududlar Buxoro – 6,9, Navoiy 

– 1,1 foizdan iborat (1-jadval). 

1-jadval. Janbi-g‘arbiy O‘zbekistonda sug‘oriladigan yerlar maydoni 

№ Hududlar nomi 

Umumiy 

maydoni 

(ming.kv) 

Jami 

sug‘oriladigan 

maydonlar 

(kv.km) 

Umumiy maydoniga 

nisbatan jami 

sug‘oriladigan yerlar 

maydoni (%) 

1 Buxoro 39,400 2749 6,9 

2 Qashqadaryo 28,400 5149 18,1 

3 Navoiy 110,800 1230 1,1 

4 Samarqand 16,400 3795 23,1 

5 Surxondaryo 20,800 3257 15,7 

Jami 215,800 16180 7,5 

Jadval O‘zR Suv xo‘jaligi vazirligi va O‘zR Davlat statistika qo‘mitasi maʼlumotlari asosida 

tuzilgan. 

Tadqiqot ishida o‘rganilayotgan hududlarda qishloq xo‘jaligida foydalaniladigan 

yerlarning aholining bandlik darajasiga taʼsirini baholash uchun hududlardagi har bir 

iqtisodiy faol aholi soniga to‘g‘ri keladigan sug‘oriladigan yerlar maydoni o‘rganildi (2-jadval). 

O‘rganilayotgan hududlarda iqtisodiy faol aholiga nisbatan sug‘oriladigan yerlar maydoni 

respublikadagi o‘rtacha ko‘rsatkichdan ancha past hisoblanadi. Nisbatan yuqori bo‘lgan 

hududlarga Qashqadaryo (0,38 ga), Buxoro (0,31 ga) viloyatlari kiradi. Qolgan Surxondaryo 

(0,29 ga), Navoiy (0,27 ga), Samarqand (0,23) gektardan maydon to‘g‘ri keladi. 

O‘rganilayotgan mintaqadagi o‘rtacha ko‘rsatkich 0,30 gektarni tashkil etadi (2-jadval). 

Yuqorida qayd etilgan tahlil va qishloq xo‘jaligi yerlari, ayniqsa, sug‘oriladigan yerlarning 

aholi jon boshiga ulushi katta bo‘lmasa-da, lekin qishloq hududlarida aholi bandligini ijobiy 

hal qilishda muhim ahamiyatga ega hisoblanadi. 

2-jadval. Janbi-g‘arbiy O‘zbekistonning yer maydoni to‘g‘risidagi maʼlumot 

№ 
Hududlar 

nomi 

Umumiy 

maydoni 

(ming.kv) 

Aholining 

zichligi  

(1 kv.km) 

Jami 

sug‘oriladi

gan 

maydonlar 

(ming.ga) 

Iqtisodiy 

faol aholi 

soni 

(2020) 

(ming 

kishi) 

Iqtisodiy faol 

aholiga 

nisbatan 

sug‘oriladigan 

yerlar 

maydoni 

1 Buxoro 39.400 49,1 274,9 881,9 0,31 

2 Qashqadaryo 28.400 119,3 514,9 1317,9 0,38 

3 Navoiy 110.800 9,3 123 440,9 0,27 

4 Samarqand 16.400 240,4 379,5 1592,9 0,23 

5 Surxondaryo 20.800 136,5 325,7 1108,3 0,29 

 Жами  Jami 110,9 1618 5341,9 0,30 

Jadval O‘zR Davlat statistika qo‘mitasi maʼlumotlari asosida tuzilgan. 

O‘zbekiston Respublikasi Prezidenti Sh.M.Mirziyoyev raisligida 2022 yil 18 iyul kuni 

“Oziq-ovqat mahsulotlari yetishtirishni va aholi daromadlarini ko‘paytirish” masalalari 

bo‘yicha o‘tkazilgan yig‘ilishida yil yakunigacha yana 20 ming gektar, kelgusi yilda 100 ming 

gektar, jami 200 ming gektar ekin maydoni aholi uchun ajratilishi taʼkidlandi. Bu orqali 

qo‘shimcha 1 million 200 ming aholini band qilish uchun sharoit yaratilishi aytildi [2]. Davlat 

Statistika qo‘mitasining dastlabki maʼlumotlariga ko‘ra 2022-yilda respublika bo‘yicha 8,0 mln 

tonna, shundan Samarqand viloyatida 1,2 mln, Qashqdarayo viloyatida 403, Surxondaryo 

viloyatida 876, Buxoro viloyatida 674 va Navoiy viloyatida 214  ming tonna sabzavotlar 

yetishtirilgan. Sug‘oriladigan yerlardan foydalanish samaradorligi muammolariga 

bag‘ishlangan tadqiqotlar yerlarni ba¬holash ishlarini qishloq xo‘jaligining o‘ziga xos 

xususiyatlarini hisobga olish va yerdan foydalanuvchilar hamda ijara asosida 

foydalanuvchilarning davlat bilan o‘zaro munosabatlarini o‘rganish sohaga qaratilgan 

muammolarni ijobiy hal qilish, qishloq hududlarida aholi bandligini oshirish imkonini beradi. 

Xulosa. O‘rganilayotgan hududlarda yer va suv resurslaridan samarali foydalanishni 

rivojlantirish strategiyasini belgilash, boshqaruv qarorlarni qabul qilish jarayonini yaxshilash, 

boshqarish mexanizmlarining samarali turlarini joriy etish hamda fermer xo‘jaliklari va 

boshqa suv isteʼmolchilari suv resurslardan oqilona foydalanishni davrning o‘zi talab 

qilmoqda. Yuqorida qayd etilgan tahlillar va qishloq xo‘jaligi yerlari, ayniqsa, sug‘oriladigan 

yerlardan foydalanish samaradorligi muammolariga bag‘ishlangan tadqiqotlar yerlarni 

ba¬holash ishlarini qishloq xo‘jaligi yerlarining o‘ziga xos xususiyatlarini hisobga olish va 

yerdan foydalanuvchilar hamda ijara asosida foydalanuvchilarning davlat bilan o‘zaro 

munosabatlarini zamonaviy usullar yordamida tabaqalashtirish imkonini beradi. O‘z 

navbatida, bozor iqtisodiyoti sharoitida qishloq xo‘jaligi yerlaridan foydalanish 

samaradorligini oshirishda yerlarning qiymatini baholash va ularning natija¬larini joriy etish 

katta amaliy ahamiyatga ega ekanligini ko‘rsatadi.  

